
ЦИРКУЛЬДІҢ КӨМЕГІМЕН ҒАНА ОРЫНДАЛАТЫН ҚАРАПАЙЫМ
ГЕОМЕТРИЯЛЫҚ САЛУ ЕСЕПТЕРІ

 Оразбекова Р.А.

Математика курсында «Геометриялық салулар» тақырыбы өзекті орын
алады. Геометриялық салулар зерттелетін геометрияның бөлімі
конструктивті геометрия деп аталады.

Мақаланың мақсаты – кез келген геометриялық фигураларды циркуль
көмегімен салу кезіндегі кең мүмкіндіктерін көрсету.

Қарапайым геометриялық салу есептерін басқа құралдарға қарағанда
циркульдің көмегімен шешу тиімдіректеу, себебі циркульдің көмегімен
жүргізілетін салу есептерінің шешімі дәлірек болып келеді. Ол ертеде-ақ
практикалық өлшеулер мен салулар негізінде анықталған. Итальян
геометригі Лоренцо Маскерони (1750-1800) өз кезеңінде циркульдің
мүмкіндігін көп зерттеп , “Циркульді геометрия” деп аталатын арнайы
кітабын шығарды. 1928 жылы атақты дат геометригі Георгий Мораның
(1940-1697) “Даттық Евклид” атты 1672 жылы жазылған кітабы табылды. Бұл
кітапта да геометриялық салулардың теориясы кең қарастырылған, оның
ішінде циркульдің көмегімен ғана орындалатын салу есептері де бар.

Салу есептерінде геометриялық фигураны берілген сызба
құралдарының көмегімен салу туралы сөз болады. Мұндай құралдар деп
көбінесе сызғыш пен циркульді айтады. Есепті шешудің мәнісі фигураны
салуда емес, оны қалай салуға болатынын айтып, тиісті дәлелдеу жүргізуде.
Есеп шешілді деп санау үшін, фигураны салу тәсілі көрсетілуі керек .

Геометриялық салу құралы ретінде цирқульдің көмегімен берілген
нүктені центр етіп алып, радиусы берілген шеңберді сызуға болады.
Циркульмен, дербес жағдайда, берілген түзудің берілген нүктесінен бастап
берілген кесіндіні өлшеп салуға болады. Бұл жұмыста циркульді қарапайым
салу есептерін шешуде қолданылуы қарастырылады.

Мектеп математикасы курсында кездесетін қарапайым геометриялық
салу есептерін қарастырып, олардың кейбіреуін тек циркульді қолданып
шешкен. Оған мысал берілген кесіндінің ортасын табуды сызғыштың
көмегінсіз, тек циркульді пайдаланып жүзеге асырады. Мектеп қабырғасында
циркуль құралы негізінен шеңбер салуда ғана қолданылады.

Мақалада салу есептерінің тарихына қысқаша шолу жасалынып, салу
есептерін шешуде циркуль құралының маңыздылығы көрсетілген.


